
RAPORT

PER DEKRETIN PER KTHIMIN E LIGJIT NR. 18/2020
" PER MIRATIMIN E AKTIT NORMATIV "PER MASAT PARANDALUESE
NE KUADER TE FORCIMIT TE LUFTES KUNDER TERRORIZMIT, KRIMIT
TE ORGANIZUAR, KRIMEVE TE RENDA DHE KONSOLIDIMIT TE RENDIT
E SIGURISE PUBLIKE™

- Hyrje

Komisioni pér Ceéshtjet Ligjore, Administratén Publike dhe té Drejtat e Njeriut
(Komisioni), né cilésiné e komisionit pérgjegjés, né mbledhjen e datés 07.04.2020, mori
né shgyrtim dekretin e Presidentit té€ Republikés sé Shqipérisé nr. 11456, daté 26.03.2020
“Pér kthimin e ligjit nr. 18/2020 "Pér miratimin e aktit normativ "Pér masat parandaluese
né kuadér té forcimit té luftés kundér terrorizmit, krimit té organizuar, krimeve té rénda
dhe konsolidimit té rendit e sigurisé publike™. Komisioni caktoi relator pér shqyrtimin e
dekretit deputetin Adnor Shameti.

Komisioni e shqyrton kété dekret né zbatim té neneve 32-38 dhe 86 té Rregullores sé
Kuvendit t¢ Republikés sé Shqipérisé. Bazuar né nenin 26, pika 7, té Rregullores sé
Kuvendit, ky dekret pérfshihet automatikisht né programin e punés sé Kuvendit.

Pér shqyrtimin e dekretit, né mbledhjen e Komisionit ishin té pranishém nga Presidenca:
z. Bledar Dervishi, késhilltar i Presidentit dhe znj. Katrin Treska; nga Ministria e
Drejtésisé: z. Besmir Beja, drejtor i pérgjithshém i Kodifikimit; nga Ministria e
Brendshme: z. Besfort Lamallari, z8vendésministér.



I.  BAZALIGIJORE PER SHQYRTIMIN E DEKRETIT TE PRESIDENTIT TE
REPUBLIKES

Kushtetuta e Republikés sé Shqipérisé:

Neni 85
1. Presidenti i Republikés ka té drejté ta kthejé ligjin pér rishqyrtim vetém njé heré.
2. Dekreti i Presidentit pér rishqyrtimin e njé ligji e humbet fuqiné, kur kundér tij
votojné shumica e té gjithé anétaréve té Kuvendit.

Rregullorja e Kuvendit té Republikés sé Shqipérisé:

Neni 86
Dekreti i Presidentit té Republikés pér rishqyrtim ligji

1. Kur Presidenti i Republikés, né pérputhje me nenin 85 té Kushtetutés, rikthen ligjin
pér rishqyrtim né Kuvend, Kryetari i Kuvendit e kalon menjéheré até pér shqyrtim
né komisionin pérgjegjés qé e ka shqgyrtuar fillimisht. Dekreti i Presidentit pér
rishgyrtim ligji futet automatikisht né programin e punés sé Kuvendit.

2. Dekreti pér kthimin e ligjit pér rishqyrtim béhet pjesé e rendit té dités té mbledhjes
me té paré.

3. Komisioni pérgjegjés e shqyrton dekretin vetém pér c¢éshtjet e paragitura né
arsyetimin pér kthimin e ligjit nga Presidenti i Republikés.

4. Komisioni pérgjegjés pérgatit raportin pér seancén plenare me propozimin pér
pranimin ose rrézimin e dekretit té Presidentit brenda 4 javéve nga data e
depozitimit té tij né Kuvend. Né rastin e pranimit té dekretit, raporti pérmban
formulimet pér nene té vecanta té ligjit.

5. Dekreti pér kthim pér rishqyrtim té ligjit béhet pjesé e rendit té dités té seancés
plenare, por jo mé paré se 48 oré.

6. Seanca plenare e shgyrton dekretin pér kthim pér rishqyrtim té ligjit vetém pér
arsyet e kthimit té tij.

7. Kuvendi né seancé plenare voton me shumicén e kérkuar né Kushtetuté pér
pranimin ose rrézimin e dekretit.

8. N& rast pranimi té dekretit, Kuvendi voton né parim propozimet gé komisioni
pérgjegjés ka paragitur né raport. Kuvendi voton vetém nenet gé reflektojné
propozimet e miratuara né komision, si dhe béhet votimi né térési pér ligjin.

9. Ligji i votuar né térési mban numrin gé ka marré me miratimin e paré, kurse data
do té jeté e votimit mé té fundit né térési.

Il. ARSYET PER KTHIMIN E LIGJIT SIPAS DEKRETIT TE PRESIDENTIT TE
REPUBLIKES



Me dekretin nr. 11456, daté 26.03.2020 Presidenti i Republikés vendosi kthimin e ligjit nr.
18/2020 "Pér miratimin e aktit normativ "Pér masat parandaluese né kuadér té forcimit té
luftés kundér terrorizmit, krimit té organizuar, krimeve té rénda dhe konsolidimit té rendit
e sigurisé publike™.

Né materialin shpjegues té dekretit, Presidenti ¢gmon se, ligji nr. 18/2020 “Pér miratimin e
aktit normativ "Pér masat parandaluese né kuadér té forcimit té luftés kundér terrorizmit,
krimit té organizuar, krimeve té rénda dhe konsolidimit té rendit e sigurisé publike™ shkel
né ményré té drejtpérdrejté nenet 7, 17, 27, 38, 41, 42, 81/2, 83, 101, 116, 136/2, 148/2,
148/dh, 149/¢ té Kushtetutés sé Republikés sé Shqipérisé, nenin 6 t¢ KEDNJ-sé si dhe
nenin 1 té protokollit nr.1 t¢ Konventés Evropiane pér Mbrojtjen e té Drejtave té Njeriut
dhe Lirive Themelore.

Presidenti vleréson se ligji nr. 18/2020 “"Pér miratimin e aktit normativ "Pér masat
parandaluese né kuadér té forcimit té luftés kundér terrorizmit, krimit té organizuar,
krimeve té rénda dhe konsolidimit té rendit e sigurisé publike™ éshté miratuar né
kundérshtim flagrant me nenin 101 té Kushtetutés sé Republikés sé Shqipérisé.

Né vlerésimin e Presidentit, akti normativ me fuginé e ligjit nuk éshté nxjerré né kushtet e
urgjencés apo té njé boshlléku legjislativ, kérkesa kéto gé parashikohen nga neni 101 i
Kushtetutés. Né arsyetimin e dekretit, Presidenti parashtron disa argumente gé bazojné
pérfundimin e tij, si mé poshté:

Né relacionin shogérues té aktit normativ jo vetém gé mungon sqgarimi gofté formal i
nevojés dhe urgjencés pér propozimin dhe miratimin e kétij akti, por edhe nga shqyrtimi i
géllimit dhe objektit té nismés, nuk ka asnjé rrethané faktike, objektive qé té kérkojé apo té
legjitimojé ushtrimin e kompetencés gé neni 101 i Kushtetutés ia njeh Késhillit té
Ministrave.

Lufta kundér krimit té organizuar dhe grupeve té strukturuara kriminale, si dhe cdo grupi
tjetér kriminal, bandave té armatosura, individéve té pérfshiré né krime té rénda, sic
citohet né nenin 2 té aktit normativ, nuk mund té jeté njé géllim i pérkohshém, qé kérkon
masa té pérkohshme. Pérkundrazi, lufta ndaj kriminalitetit né vend éshté detyrim i
pérhershém i geverisé, ndérsa mekanizmat pér gjurmimin dhe pengimin e pérdorimit té
burimeve té ardhura nga krimi, jané pércaktuar né legjislacionin né fugi gé duhet té
zbatohet nga organet e ngarkuara me ligj.

Eshté e pagarté se si akti normativ ndihmon né vetvete né forcimin e mjeteve pér té luftuar
krimin e organizuar apo krimet e rénda pérmes rritjes sé kapacitetit dhe nivelit té zbulimit,
gjurmimit dhe parandalimit té krimit té organizuar, krimeve té rénda, terrorizmit dhe
pérdorimit prej krimit té organizuar té pronave me origjiné té paluajtshme, sikurse
parashikohet né nenin 2 té aktit normativ.

Sipas parashikimit té béré né pikén 2 té nenit 29 té aktit, ku pércaktohet se: ~ Deri né 31
mars té vitit 2021, subjektet e parashikuara né pikén 1 té kétij neni duhet té béjné
deklarimet pasurore mbi té ardhurat vjetore, shtesat pakésimet dhe ndryshimet e pasurisé
gjaté vitit 20207, duket se pérkohshméria ka njé koncept té shtriré né kohé duke dubluar
institucionet e reja té drejtésiségé kané kompetenca té garta kushtetuese dhe ligjore.

Presidenti vleréson se ligji nr. 18/2020 bie ndesh me nenin 7 té Kushtetutés sé
Republikés sé Shqipérisé i cili sanksionon se:” Sistemi i geverisjes né Republikén e
3



Shqipérisé bazohet né ndarjen dhe balancimin e pushteteve ligjvénés, ekzekutiv dhe
gjygeésor.”.

Presidenti e bazon vlerésimin e tij duke parashtruar argumentet e méposhtme:

Akti normativ me fuginé e ligjit i miratuar me ligjin 18/2020 i nxjerré jo né pérputhje me
kushtet e nenit 101 té Kushtetutés, pra né mungesé té urgjencés dhe nevojés, cénon
pavarésiné e pushtetit legjislativ dhe karakterin demokratik té vendit. Akti normativ dhe
miratimi i tij nga Kuvendi me ligjin nr. 18/2020 , jo vetém gé nuk garanton stabilitet,
vijueshméri, por edhe miratimi i rregullave té reja nuk ka ndjekur procesin e rregullt té
miratimit té normave me karakter té pérgjithshém.

Pérmbajtja e aktit normativ ka dispozita gé sanksionojné marrédhéniet me prouroriné dhe
gjykatén, ku parashikohen procedura té vecanta dhe vendosen afate pér organet e
drejtésisé (nenet 10, 12, 18, 19, 21, 22, 23, 24, 25, 26) té cilat jané té sanksionuara né
legjislacionin né fuqi qé éshté i miratuar me shumicé té cilésuar té Kuvendit té Shqipériseé.

Presidenti vleréson se ligji nr. 18/2020, i miratuar né kundérshtim me nenin 7 dhe
kékrkesat e nenit 101 té Kushtetutés, ka béré qé té shkelet dhe neni 30 i Kushtetutés,
i cili sanksionon parimin e prezumimit té pafajésisé, parim gé mbrohet edhe nga neni
6 i Konventés Evropiane pér té Drejtat e Njeriut dhe neni 11 i Deklaratés Universale
té té Drejtave té Njeriut si dhe neni 41 i Kushtetutés. Gjithashtu shkelja e nenit 101
té Kushtetutés né miratimin e kétij akti qé pércakton rregulla dhe afate né Kodin e
Procedurés Penale dhe ligje té miratuara né kuadér té reformés né drejtési, ka sjellé
pér pasojé shkeljen e neneve 81/2, 83/3 dhe 116 té Kushtetutés.

Presidenti ka parashtruar disa argumente gé bazojné vlerésimin e béré prej tij si mé poshté:
Dispozitat e aktit normativ gé rregullojné afatet dhe procedurat gé duhet té ndjeké
prokuroria dhe gjykata bazuar né kérkesén e Operacionit Forca e Ligjit (referuar né vijim
"OFL") jané rregullime gé sipas parashikimit té nenit 81, paragrafi 2, gérmat "a” dhe "d”
té Kushtetutés duhet té ishin miratuar me ligj me shumicé té cilésuar. Miratimi me akt
normativ me fuginé e ligjit, i rregullave gé mé tepér kapércejné rregullimet e béra né ligje
té miratuara me shumiceé té cilésuar, shkelin hapur hierarkiné e normave sipas Kushtetutés.
Nenet 10 dhe 11 i aktit normativ parashikojné kompetenca pér

OFL-né té cilat bien ndesh me nenin 75/a té Kodit té Procedurés Penale dhe me ligjin
95/2016 qé garanton funksionimin e Njésisé sé Pavarur Hetimore pér té hetuar veprat
penale té korrupsionit dhe krimit té organizuar si dhe veprat e tjera penale té kryera vetém
nga subjektet e parashikuara né pikén 2 té nenit 135 té Kushtetutés.

Parashikimet né nenin 18 té aktit normativ gé Drejtori i Pérgjithshém i Policisé me kérkesé
té OFL-sé té referojé né prokurori céshtjen duke i kérkuar paragitjen né gjykaté té kérkesés
pér marrjen e kérkesés sé sekuestros, imponojné/detyrojné prokurorin né kryerjen e
funksioneve té tij dhe pér pasojé pushteti ekzekutiv, pérmes kétij akti normativ, i rrémben
prokurorit pérgjegjésité kushtetuese dhe proceduriale pér ushtrimin e hetimit dhe ndjekjes
penale.

Neni 11, pikat 3, 4, 5, 6 dhe 7, dhe nenet 18, 19, 20, 23 dhe 24 té aktit normativ parashikojné
afate proceduriale pér gjykatén dhe prokuroriné e posacme, té cilat jané té parashikuara
vetém né Kodin e Procedurés Penale e duke cénuar nenin 81, paragrafi 2, nenin 83,
paragrafi 3 dhe nenin 116 té Kushtetutés.



Parshikimet né nenin 26, pika 4 té aktit normativ diktojné gé Gjykata mé e larté té vendosé
vetém pér vlerén e pasurisé sé konfiskuar mbajtésit apo zotéruesit té sé drejtés sé pasurisé,
duke cénuar nenin 41 té Kushtetutés gé garanton té drejtén e pronés private.

Nenet 15 dhe 19 té aktit normativ parashikojné marrjen e masave parandaluese me
karakter pasuror si dhe vendosjen e masés sé sekuestros nga Policia e Shtetit, duke shkelur
nenin 244 t¢ Kodit té Procedurés Penale e pér pasojé edhe nenin 81, paragrafi 2, nenin
83, paragrafi 3 dhe nenin 116 té Kushtetutés.

Neni 32 i aktit normativ i cili parashikon se me autorizim té léshuar nga Drejtori i
Pérgjithshém i Policisé sé Shtetit mund té vendoset sekuestrimi i dokumenteve té
shqyrtuara sipas rregullave té parashikuara né Kodin e Procedurés Penale dhe rregullat
e parashikuara né aktin normativ, éshté né kundérshtim me nenin 208 té Kodit té
Procedurés Penale dhe nenin 81, paragrafi 2, nenin 83, paragrafi 3 dhe nenin 116 té
Kushtetutés.

Neni 33 i aktit normativ gé lejon aksesin pér strukturat e policisé né operatorét gé pérdorin
rrjetet dhe ofrojné pérdorimin e shérbimeve elektronike dhe telefonike té cdo lloji, jané
shkelje e atributeve eskluzive té prokurorit, té sanksionuara né nenet 221-226 té Kodit té
Procedurés Penale dhe garancité gé ofrojné parashikimet e ligjit 9157/2003 “Pér
pérgjimin e komunikimeve elektronike™, i ndryshuar.

Presidenti vleréson se ligji nr. 18/2020 bie ndesh me nenin 17 té Kushtetutés sé
Republikés sé Shqipérisé.

Presidenti e bazon pérfundimin e tij duke argumentuar si mé poshté:

Kufizimet e té drejtave dhe lirive themelore té njeriut té parashikuara né kété akt normativ
nuk pérmbushin kérkesat e nenit 17 té Kushtetutés, pér arsye se akti normativ nuk
respektom elementin e domosdoshmérisé, pjesé e parimit té proporcionalitetit.
Legjislacioni né fugi parashikon masa konkrete, mekanizmat e nevojshém dhe organet e
specializuara pér goditjen e krimit té organizuar dhe terrorizmin. Miratimi i rregullave té
pérkohshme jo vetém qé krijon mbivendosje ndérmjet organeve dhe normave ligjore, por
cénon réndé parimin e sigurisé juridike

Presidenti vleréson se ligji nr. 18/2020 bie ndesh me nenin 27 té Kushtetutés sé
Republikés sé Shqipérisé.

Né arsyetimin e Presidentit neni 10 i aktit normativ parashikon masa parandaluese
personale gé hyjné né sferén e juridiksionit penal e gé jané té pércaktuara né nenet 228 dhe
229 té Kodit té Procedurés Penale, té cilat pércaktojné kushtet dhe kriteret pér caktimin e
masave me karakter personal. Né cdo rast, llojet e masave parandaluese me karakter
personal, kushtet dhe kriteret dhe organet pérgjegjése pér aplikimin e tyre mund té
pércaktohen vetém nga Kuvendi pérmes ndryshimeve né Kodin e Procedurés Penale.
Parashikimet e aktit normativ nuk pérmbushin kérkesat dhe garancité minimale té
parashikuara né nenin 27 té Kushtetutés dhe né nenin 5 t¢ KEDNJ-sé.

Presidenti vleréson se ligji nr. 18/2020 bie ndesh me nenin 42 té Kushtetutés sé
Republikés sé Shqipérisé.



Né vlerésimin e Presidentit, t& drejtat qé i njihen Drejtorit té Pergjithshém té Policisé
népérmjet neneve 11,19 dhe 28 té aktit normativ pér té vendosur sanksione dhe kufizime
gé Kodi i Procedurés Penale ia njeh si prerogativé vetém prokurorisé dhe gjykatés, cénojné
réndé nenin 42 té Kushtetutés.

Né vlerésimin e Presidentit ligji nr. 18/2020 bie ndesh me nenin 135, paragrafi 2, nenin
148/2 dhe nenin 149/¢ té Kushtetutés sé Republikés sé Shqipérisé.

Presidenti e bazon vlerésimin e tij duke parashtruar argumentet e méposhtme:
Parashikimet né nenin 8 té aktit normativ pér ngritjen e Komitetit Kombétar té Koordinimit
pér Parandalimin dhe Luftén Kundér Krimit t&¢ Organizuar qé né pérbérje ka edhe
Prokurorin e Pérgjithshém dhe Drejtuesin e Prokurorisé sé Posacme kundér Korrupsionit
dhe Krimit té Organizuar, nuk pérputhet me funksionet ligjore dhe kushtetuese té tyre dhe
cénon pavarésiné dhe paanésiné e tyre né kryerjen e detyrés.

Nga ana tjetér zgjerimi i kompetencés Iéndore Prokurorisé dhe Drejtuesit té Prokurorisé
sé Posacme kundér Korrupsionit dhe Krimit té Organizuar, népérmjet aktit normativ, duke
i dnéné atribute pér té kérkuar dhe vendosur masa parandaluese ndaj subjekteve té dénuar
apo nén hetim pér krim té organizuar por edhe pér krime té tjera té rénda, tejkalojné
parashikimet né nenin 148/dh dhe 135, pika 2 té Kushtetutés.

Presidenti argumenton né dekret si njé nga arsyet e kthimit té ligjit edhe mungesén e
procesit té konsultimit publik té aktit normativ, té sanksionuar me ligj t& posacém.

I11. SHQYRTIMI | ARSYEVE TE KTHIMIT TE LIGJIT

Gjaté shqyrtimit té céshtjeve té ngritura né dekretin e Presidentit, né mbledhjen e
Komisionit u parashtruan argumentet dhe vlerésimet e méposhtme:

> Lidhur me argumentin mbi mungesén e kushteve kumulative mbi bazén e té cilave
legjitimohet Késhilli i Ministrave pér nxjerrjen e akteve normative, né kuptim té
nenit 101 té Kushtetutés.

Bazuar né parashikimet e nenit 101 té Kushtetutés dhe jurisprudencén e Gjykatés
Kushtetuese rezulton se, vlerésimin e paré faktik dhe substancial té elementéve té nevojés
dhe urgjencés pér nxjerrjen e aktit normativ me fuginé e ligjit, i pérket ta béjé geveria. Ajo
nuk mund té ndérmarré njé nismé pér nxjerrjen e njé akti normativ me fuqiné e ligjit, pa
vlerésuar mé paré rrethanat e krijuara qé kané shkaktuar nevojé dhe urgjencé. Natyra e
vlerésimit gqé bén ky organ éshté faktik dhe juridik. Akti normativ me fuginé e ligjit &shté
ligj né kuptimin material té termit, por jo né kuptimin formal té tij. Né thelb, ai rrequllon
marrédhénie shogérore té réndésishme gé meritojné trajtim me ligj nga Kuvendi, por kur
vértetohet prania e nevojés dhe urgjencés, Kushtetuta lejon gé iniciativén ligjvénése, né
kété rast, ta kryejé Késhilli i Ministrave. Kuvendi ruan té drejtén e vlerésimit pérfundimtar
té kétij akti dhe, nése e miraton até, e kthen né ligj edhe né kuptimin formal. Kuvendi i
Shqipérisé éshté organi gé bén vlerésimin dhe kontrollin e nevojés dhe urgjencés, sepse
Kushtetuta e ka ngarkuar né ményré té drejtpérdrejté pér kété géllim. Natyra e kétij

vlerésimi éshté juridike, por dhe politike. Kuvendi, népérmjet mazhorancés, shpreh
géndrimin e vet politik ndaj veprimit ligjvénés té geverisé, por né té njéjtén kohé, si organ
i ngarkuar pér miratimin e ligjeve, kontrollon edhe kushtetutshmériné e akteve normative
té nxjerra dhe pérputhjen e tyre me dispozitat e tjera ligjore. Vlerésimi dhe kontrolli i
Kuvendit mbi aktin normativ me fuginé e ligjit bazohet né faktin se pushteti ekzekutiv, né
kété rast, ushtron pérjashtimisht njé funksion ligjvénés.

Qeveria, bazuar né njé analizé té béré mbi asetet kriminale té sekuestruara nga Policia e
Shtetit, té cilat vetém gjaté vitit té fundit rezultuan té jené né shumén 91 milion euro, por
gé me vendime gjyqésore e gjithé kjo shumé rezultoi té jeté vetém 30,000 euro, si dhe né
konstatimet e béra mbi uljen dhe mungesén e dénueshmérisé sé krimit té organizuar, pér
shkage gé lidhen me problematika né implementimin e ligjit antimafia, me pakésimin e
numrit té gjyqgtaréve dhe prokuroréve té cilét nuk e kané kaluar me sukses procesin e
rivlerésimit kalimtar, apo edhe me mosfunksionimin ende té Byrosé Kombétare té Hetimit,
si njé strukturé e specializuar pér investigimin e aseteve kriminale, ka vlerésuar nevojén
dhe urgjencén gé, nén pérgjegjésiné e saj, té nxjerré aktin normativ me fuqiné e ligjit, pér
té marré masa parandaluese me karakter t€ pérkohshém. Né relacionin shpjegues gé
shogéron aktin normativ, Késhilli i Ministrave ka renditur disa faktoré té cilat jané marré
parasysh né vlerésimin e urgjencés dhe nevojés, mé konkretisht: nevoja pér sanksionimin
e marrjes sé masave parandaluese me karakter personal, pasuror e ekonomik ndaj njé
kategorie té caktuar subjektesh, pér té cilat ka dyshime apo informacion se jané té
pérfshira, ndihmojné apo financojné aktivitete té krimit té organizuar, krimeve té rénda,
terrorizmit apo bandave té armatosura, duke pérbéré rrezik e cenuar réndé siguriné
publike; goditja e fuqisé financiare apo ekonomike té organizatave apo grupeve té
strukturuara kriminale e cila konsiderohet si thelbésore pér identifikimin dhe shuarjen e té
gjithé rrjetit kriminal; fugizimi i mekanizmave identifikues/gjurmues, duke atakuar né
ményré efikase té gjitha asetet, pasurité dhe té ardhurave nga aktivitete té paligjshme té
krimit té organizuar, terrorizmit, etj.

Veprimi i menjéhershém nga ana e geverisé shqiptare, pérbén domosdoshméri pér té
goditur organizatat dhe grupet e strukturuara kriminale, organizatat terroriste, bandat e
armatosura, individét e pérfshiré né krime té rénda, duke marré né kohén e duhur té gjitha
masat me natyré parandaluese ndaj té gjitha aseteve, pasurive dhe té ardhurave nga
aktivitete té paligjshme té krimit t& organizuar, terrorizmit apo pasurive pér té cilat
subjektet e kétij akti normativ nuk mund té provojné ligjshmériné e burimit, krijimit apo
fitimit té tyre, pérmes fugizimit t& mekanizmave identifikues apo gjurmues, si dhe rritjes
sé proaktivitetit té Policisé sé Shtetit.

Kuvendi 1 Shqipérisé, si organi i ngarkuar drejtpérdrejté nga Kushtetuta pér té béré
vlerésimin dhe kontrollin e nevojés dhe urgjencés sé aktit normativ e ka shqyrtuar aktin
administrativ si né aspektin politik edhe né até juridik né dy komisione té pérhershme
parlamentare, pérgjegjése pér céshtjet kushtetuese e ligjore dhe siguriné kombétare.
Kuvendi né kété rast ka shprehur géndrimin e vet pér té mbéshtetur veprimin ligjvénés té
geverisé pér té intensifikuar luftén kundér krimit té organizuar dhe terrorizmit. Vlerésimi
dhe kontrolli nga Kuvendi i nevojés dhe urgjenceés, si elemente gé kushtézojné té drejtén e
geverisé pér té nxjerré aktin normativ, éshté bazuar né pérmbajtjen e aktit dhe né analizén



e béré nga geveria pér nevojén e efekteve té menjéhershme parandaluese né kété fushé me
ndjeshméri té madhe publike.

> Lidhur me pérkohshmériné e masave té ndérmarra, né argumentat e parashtruara
nga Presidenti i Republikés.

Togtjaléshi “masa té pérkohshme” qé gjen pérdorim né nenin 101 t€ Kushtetutés, lidhet
vetém me fuqiné e pérkohshme té masave qé ndérmerren népérmjet aktit normativ me
fuqiné e ligjit, afatin 45 ditor, deri né kryerjen e vlerésimit dhe kontrollit pérkatés nga ana
e Kuvendit. Ky argument gjen mbéshtetje edhe né jurisprudencén e Gjykatés Kushtetuese,
e cila né vendimin nr. 24, daté 10.11.2006 éshté shprehur se: “Akti normativ me fuginé e
ligjit vepron pér njé periudhé kohe maksimalisht 45 ditore. Pérkohshméria e késaj norme
lidhet me kushtin e domosdoshém té shqyrtimit té tij nga Kuvendi, i cili, nése e miraton, e
kthen até né ligj. Nése akti nuk miratohet nga Kuvendi apo nuk merret né shgyrtim prej tij,
me kalimin e periudhés 45 ditore, ai jo vetém nuk prodhon mé efekte pér té ardhmen por,
njékohésisht, humbet fuginé gé nga fillimi. Ligji, si akt normativ, nuk e ka si karakteristiké
té domosdoshme pérkohshmériné. Pasi hyn né fugi, ai béhet pjesé konstante e korpusit
té legjislacionit, me pérjashtim té rasteve kur veté Kuvendi i cakton njé afat kohor fugisé
sé tij. Né kété ményré, ligji gé miraton aktin _normativ_me fuqginé e ligjit, duke e
zévendésuar kété akt pas miratimit, nuk shogérohet me kufizim kohor té fugisé sé tij.
Gjykata Kushtetuese vleréson se shprehja “masa té pérkohshme”, né pérmbajtjen e nenit
101 té Kushtetutés, duhet kuptuar e lidhur vetém me fuginé e pérkohshme, maksimumi 45
ditéshe, té aktit normativ me fuginé e ligjit gé i pérmban ato masa dhe jo me fuqiné juridike
té ligjit qé e ka miratuar até.”.

Nga sa mé sipér, argumentet e dhéna né lidhje me mosrespektimin e “pérkohshméris€” sé
masave té miratuara népérmjet aktit normativ me fuqiné e ligjit nr. 1/2020, jané té
pabazuara nga ana juridike dhe si té tilla nuk duhet t& merren né konsideraté.

> Lidhur me argumentin e parashtruar né dekret nga Presidenti i Republikés se akti
normativ cenon parimin kushtetues té ndarjes dhe balancimit té pushteteve.

Presidenti n€ arsyetimin e tij, nuk shpjegon qarté se mbi ¢’bazé &shté mbéshtetur kur
shprehet se kompetenca pér nxjerrjen e aktit normativ me fuqginé e ligjit i nénshtrohet
kufizimeve kushtetuese gé lidhen me natyrén e marrédhénies konkrete gé kérkon rregullim.
Mé specifikisht, nuk ka sgaruar se cilat dispozita pércaktojné kufizime kushtetuese né
lidhje me fushat ligjore né té cilat nuk mund té ndérhyhet me akt normativ me fuqiné e
ligjit. Presidenti i Republikés nuk sqaron kufizimet 1éndore konkrete qé pérjashtojné fushat
ligjore ku Késhilli i Ministrave nuk mund té nxjerré akte normative me fuqiné e ligjit, por
i referohet neneve 81/2 dhe 83 té Kushtetutés, té cilat nuk kané lidhje me ushtrimin e
kompetencés ligjvénése nga Késhilli i Ministrave, té sanksionuar né nenin 101 té
Kushtetutés. Nenet 81/2 dhe 83 té Kushtetutés kané té bé&jné me kriteret Iéndore dhe
procedurale qé Kuvendi duhet té keté parasysh kur rregullon fusha té caktuara qé kérkojné
ligje t& miratuara me shumicé té cilésuar. Nga formulimi dhe interpretimi i nenit 101 té
Kushtetutés vihet re garté se, fusha ligjore, e cila mund té rregullohet apo ku mund té
ndérhyhet me ané té akteve normative me fuqiné e ligjit, nuk éshté parashikuar nga
kushtetutbérési si kriter kufizues i pérdorimit té instrumentit ligjvénés nga Késhilli i
Ministrave. Ky nen nuk pércakton né ményré specifike fushat ligjore ku lejohet apo

ndalohet ndérhyrja me akte normative dhe veté gjuha e késaj dispozite nuk pérmban ndonjé
dallim ndérmjet fushave gé rregullohen me ligje té thjeshta dhe atyre gé rregullohen me
ligje té cilésuara.

Nga ana tjetér, as neni 116 i Kushtetutés, kur sanksionon “ligjet”, si njé nga llojet e akteve
normative gé kané fugi né territorin e Republikés, nuk bén dallim ndérmjet ligjeve té
thjeshta dhe ligjeve té cilésuara. Qéllimi i aktit normativ né fjalé, ka gené shmangia e
pasojave té menjéhershme gé do té vinin si rezultat i mosndérhyrjes emergjente né kushtet
e nevojés sé forcimit dhe ashpérsimit té luftés kundér krimit té organizuar, organizatave
dhe grupeve té strukturuara kriminale, si dhe ¢do grupi tjetér kriminal e terrorist, bandave
té armatosura, individéve té pérfshiré né krimet e rénda si dhe ruajtjes sé rendit e sigurisé
publike.

Po késhtu, situata me pasoja té menjéhershme mund té kérkojné ndérhyrje té nevojshme
dhe urgjente, si né ligje té thjeshta ashtu edhe nga ligje té cilésuara. Nga praktika kemi
pasur raste gé pér shkak té situatave té krijuara dhe pasojave té menjéhershme, ka lindur
nevoja e ndérhyrjes urgjente, pra jo népérmjet procedurés sé zakonshme té miratimit té
ligjeve. Gjithashtu, ka pasur edhe raste té ndérhyrjes me akt normativ me fuginé e ligjit né
ligje t€ miratuara me shumice té cilésuar, si¢ ka gené akti normativ i Késhillit té Ministrave
nr. 101, dt. 05.03.1999, népérmjet té cilit éshté ndérhyré né Kodin Doganor, apo akti
normativ i Késhillit t&¢ Ministrave nr. 2, daté 08.04.2009, pér ratifikimin e “Memorandumit
té mirékuptimit ndérmjet Kombeve té Bashkuara dhe Késhillit té Ministrave té Republikés
sé Shqipérisé pér kontributin né burimet e misionit t&¢ Kombeve té Bashkuara né
Republikén Afrikane Qendrore dhe Cad (MINURCAT)”.

Po t'i referohemi gjykimit kushtetues tw aktit normativ nr. 03, daté 01.08.2012 “Pér
lirimin e banesave pronaréve té ligjshém nga qytetarét e pastrehé, banues né banesat ish-
proné e subjekteve té shpronésuara”, 1 Cili parashikonte né nenin 3 té tij se gjykatat e
shkallés sé paré nuk mund té kryejné pezullimin e urdhrit té ekzekutimit, parashikim i cili
nuk pérputhet me dispozitat e Kodit t€ Procedurés Civile gé ia japin gjykatés kété
kompetencé, vemé re se Gjykata Kushtetuese nuk ka vlerésuar nése parashikimi i nenit 3
cenon parimet kushtetuese, megjithése ky nen, duke ndaluar pezullimin e urdhrit té
ekzekutimit nga gjykata, ndérhyn né tagrat e dhéna gé Kodi i Procedurés Civile i jep
gjykatave. Gjykata Kushtetuese né fund té gjykimit vendosi rrézimin e kérkesés, duke Iéné
né fuqi ligjin e miratuar.

> NEé lidhje me argumentin e parashtruar nga Presidenti i Republikés se ligji nr.
18/2020 ka béré gé té shkelet neni 30 i Kushtetutés, gé sanksionon parimin e
prezumimit té pafajésisé, parim gé mbrohet edhe nga neni 6 (2) i Konventés
Evropiane pér té Drejtat e Njeriut dhe Neni 11 (1) i Deklaratés Universale té té
Drejtave té Njeriut, si dhe neni 41 i Kushtetutés.

Parimi i prezumimit té pafajésisé gjendet i sanksionuar né nenin 30 té Kushtetutés, ku
pércaktohet se: "Kushdo quhet i pafajshém pérderisa nuk i &shté provuar fajésia me vendim
gjygésor té formés sé preré”. Referuar parashikimeve té aktit normativ me fugqiné e ligjit
nr. 1/2020, né cdo rast, cdo masé parandaluese e ndérmarré ndaj subjekteve té
pércaktuara né kété akt, i nénshtrohet vendimmarrjes gjygésore, brenda afateve té
arsyeshme, duke garantuar _procesin_e rrequllt ligjor né kuptim té nenit 6 té
Konventés Evropiane pér té Drejtat e Njeriut dhe nenit 42 té Kushtetutés. Dispozitat

e aktit normativ gé sanksionojné marrjen e masave parandaluese personale, me karakter
pasuror dhe ekonomik, jané hartuar né pérputhje dhe zbatim té pércaktimeve té Konventés
Evropiane pér té Drejtat e Njeriut pér njé proces té rregullt ligjor, si njé nga té drejtat
themelore té njeriut. Njé ndér parimet bazé té zbatimit té kétij akti normativ éshté
respektimi i lirive dhe i té drejtave themelore té njeriut né interpretim dhe né zbatim té
pércaktimeve té KEDNJ-sé dhe praktikés sé konsoliduar t¢ GJEDNJ-sé.

Konkretisht, neni 9 i aktit normativ né fjalé, sanksionon se kérkesa pér marrjen e masave
parandaluese dhe kundérshtimi i masave té marra sipas pércaktimeve té kétij akti normativ
shqyrtohen né shkallé té paré, nga Gjykata e Posagme kundér Korrupsionit dhe Krimit té
Organizuar, sipas pércaktimeve té legjislacionit né fuqi.

Po késhtu, ¢do subjekti i jepet e drejta e ushtrimit té ankimit ndaj vendimeve té gjykatés qé
shqyrton né shkallé té paré masat parandaluese, né Gjykatén e Apelit, né juridiksionin e sé
cilés jané céshtjet e krimit té organizuar dhe korrupsionit sipas pércaktimeve té
legjislacionit né fuqi.

Referuar parashikimeve specifike né aktin normativ, vihet né dukje investimi i gjykatés né
c¢do rast, pér vleftésimin e masave té ndérmarra. Konkretisht:

Neni 10, parashikon se me kérkesé té arsyetuar té OFL-sé&, Prokurori i kérkon gjykatés
kompetente, sipas pércaktimit té kétij akti normativ, pér té vendosur masat parandaluese
personale, té listuara né kété akt normativ. Ndaj kétij vendimi, mund té paraqitet ankim né
gjykatén kompetente té apelit brenda 30 ditéve nga marrja dijeni.

Neni 11, i cili pércakton masat parandaluese personale né rastet e emergjencés,
parashikon se prokurori menjéherg, por, né ¢cdo rast, jo mé voné se 72 oré nga vendosja e
masés, i paraget gjykatés kompetente kérkesén pér vleftésimin e masés parandaluese.
Gjykata merr vendim pér vleftésimin e masés parandaluese brenda 48 oréve nga momenti
né té cilin éshté paragitur kérkesa e prokurorit. Kundér vendimit té gjykatés mund té béhet
ankim brenda pesé ditéve nga marrja dijeni apo njoftimi i vendimit té gjykatés.

Neni 18, parashikon né lidhje me masat parandaluese me karakter pasuror se gjykata, né
dhomé késhillimi, shprehet me vendim pér vendosjen e masés sé sekuestros brenda 15
ditéve nga paraqitja e kérkesés sé prokurorit. Kundér vendimit té gjykatés mund té béhet
ankim né gjykatén kompetente té apelit brendal5 ditéve nga marrja dijeni apo njoftimi i
vendimit.

Neni 19, pérmban rastet e sekuestrimit té pasurisé nga Policia e Shtetit né rastet e
emergjencés, duke pércaktuar se gjykata shprehet me vendim pér vleftésimin e masés sé
sekuestros brenda 15 ditéve nga paraqgitja e kérkesés sé prokurorit kompetent sipas
parashikimeve té kétij akti normativ. Kundér vendimit té gjykatés mund té béhet ankim né
Gjykatén e Apelit brenda 15 ditéve nga marrja dijeni apo njoftimi i vendimit.

Neni 23, pércakton se masa parandaluese pasurore e konfiskimit pér pasurité qé
administrohen, posedohen ose jané né pronési té subjekteve té kétij akti normativ, vendoset
me kérkesé té prokurorit, i cili i paraget gjykatés né ményré té argumentuar arsyet ku
bazohet kérkesa.

Neni 24, pércakton se gjykata duhet té shprehet me vendim pér konfiskimin e pasurive té
sekuestruara, brenda 6 muajve nga data e paragitjes sé kérkesés pér konfiskim. Kundér
vendimit té gjykatés pér konfiskimin e pasuriseé mund té béhet ankim né gjykatén
kompetente té apelit, sipas afateve dhe kushteve, té parashikuara né Kodin e Procedurés
Civile.

Neni 28, parashikon masat parandaluese me karakter ekonomik, duke sanksionuar se
kundér masave me karakter ekonomik subjektet e interesuara mund té ankimohen sipas

procedurés té parashikuar né legjislacionin né fuqi gé rregullon aktivitetin apo
veprimtariné sipas parashikimeve té pikés 1, té kétij neni.

Nga ana tjetér, sanksionimi i té gjitha garancive procedurale gé lidhen me procesin e
rregullt ligjor sipas nenit 42 té Kushtetutés, materializohet edhe né nenin 27 té aktit
normativ né fjalé, ku gjendet e mirépércaktuar se té gjitha vendimet dhe veprimet e
ndérmarra nga organet dhe autoritetet pérgjegjése, né bazé té parashikimeve té kétij akti
normativ trajtohen me pérparési, brenda afateve té caktuara né kété akt, pa vonesa té
pajustifikuara, duke siguruar qé procesi né ¢do fazé té tij té garantojé ruajtjen e sigurisé
publike dhe proporcionalitetin e masés parandaluese. Moszbatimi i kétyre parashikimeve
pérbén shkak pér fillimin e procedimit dispilinor nga ana e institucioneve kompetente qé
inspektojné veprimtariné e organeve proceduese sipas kétij akti normativ.

Akti normativ me fuginé e ligjit, miratuar me ligjin nr. 18/2020 objekt shgyrtimi, nuk cénon
apo ndérhyn né té drejtat dhe detyrimet e paléve né procesin gjygésor civil a penal apo
rrequllat e zbatueshme né cdo fazé té tij.

Nga sa mé sipér, vlerésohet se akti normativ garanton té drejtén pér njé proces té rregullt
ligjor, duke i dhéné subjekteve gé ky akt u adresohet, té drejtén e njé gjykimi té drejté dhe
publik brenda njé afati té arsyeshém nga njé gjykaté e pavarur dhe e paanshme e caktuar
me ligj.

> Lidhur me argumentet e Presidentit se nenet 10, 11 dhe 18 té aktit normativ, i japin
kompetenca Operacionit “Forca e Ligjit”, dhe Drejtorit té Pérgjithshém té Policisé
sé Shtetit, té cilat bien ndesh me nenin 75/a té Kodit té Procedurés Penale dhe me
ligjin nr. 95/2016, gé garanton funksionimin e Njésisé sé Pavarur Hetimore pér té
hetuar veprat penale té korrupsionit dhe krimit té organizuar, si dhe veprat e tjera
penale té kryera vetém nga subjektet e parashikuara né pikén 2, té nenit 135, té
Kushtetutés, té pavarur nga ¢do ndikim i paligjshém, i brendshém apo i jashtém.

Referuar pérmbajtjes sé aktit normativ, masat parandaluese me karakter pasuror,
ndérmerren:

- nga autoritetet e sistemit té drejtésisé, ndaj personave pér té cilét ka dyshime té arsyeshme
bazuar né elemente té faktit pér pjesémarrje né veprimtari terroriste apo pjesé e
organizatés terroriste, bandés sé armatosur apo organizatés kriminale dhe kryerjen e
krimeve té rénda, me kérkesé té arsyetuar té OFL-sé.

- nga Drejtori i Pérgjithshém i Policisé sé Shtetit, me kérkesé té OFL-sé, vetém né rastet e
nevojés dhe té urgjencés, kur ka informacione apo dyshime té arsyeshme, té bazuara né
elemente té faktit gé subjektet e parashikuara né akt pérbéjné rrezik pér siguriné publike
dhe pér nxitjen e kryerjes sé veprave penale. Pra, né rastin e dyté, masat ndérmerren vetém
nése ekzistojné rrethanat e nevojés dhe té urgjencés, kur ka informacione apo dyshime té
arsyeshme se subjektet mund té cenojné réndé siguriné publike apo mund té nxisin kryerjen
e veprave penale.

Detyrat dhe pérgjegjésité e OFL-sé jané mbledhja e informacioneve, pérditésimi,
pérpunimi i té€ dhénave dhe kryerja e ¢cdo veprimi administrativ, procedural e hetimor gé

parashikohet pér Policiné e Shtetit, né zbatim té kétij akti normativ, si dhe detyra té tjera
té pércaktuara me urdhér té Drejtorit té Pérgjithshém té Policisé sé Shtetit. Cdo
vendimmarrje e késaj strukture do té vleftésohet nga gjykata brenda njé afati té
arsyeshém.

> N&é lidhje me argumentin se akti normativ bie ndesh me nenin 17 té Kushtetutés,
duke cenuar parimin e proporcionalitetit.

Komisioni vleréson se akti normativ éshté hartuar né harmoni me parimet kushtetuese pér
domosdoshmériné dhe proporcionalitetin né kufizimin e té drejtave té njeriut.

Neni 4 i aktit normativ pércakton domosdoshmériné dhe proporcionalitetit e pérdorimit té
masave parandaluese, sipas parashikimit té kétij akti normativ. Po késhtu, né nenin 11, pika
1 té aktit, i cili sanksionon masat parandaluese né rastet e emergjencés, pércaktohen kriteret
bazé pér vendosjen e masave parandaluese sipas parashikimeve té kétij neni, konkretisht,
kriteret e vlerésimit té dyshimit té arsyeshém bazuar né elemente té faktit si dhe kriteret e
vlerésimit té nevojés pér garantim té sigurisé publike né pérputhje me proporcionalitetin e
masés sé kérkuar. Proporcionaliteti i masés parandaluese sanksionohet edhe né nenin 27 té
aktit dhe veprimi né kundérshtim me keté parashikim pérbén shkak pér fillimin e
procedimit dispilinor nga ana e institucioneve kompetente.

Akti normativ gjendet i harmonizuar dhe nuk krijon mbivendosje me legjislacionin
vendas qé parashikon masa parandaluese té marra nga organet administrative né
rastet e pércaktuara né ligj. Konkretish ligji nr. 9917/2008 “Pé&r parandalimin e pastrimit
té parave dhe financimit té terrorizmit™ i ndryshuar, né nenin 22 té tij parashikon si njé nga
detyrat dhe funksionet e Drejtorisé sé Pérgjithshme té Parandalimit té Pastrimit té Parave,
kur ka arsye té bazuara né fakte dhe rrethana konkrete pér pastrim parash dhe financim
terrorizmi, urdhrin pér bllokimin ose ngrirjen e pérkohshme té transaksionit ose té veprimit
financiar, pér njé periudhé jo mé shumé se 72 oré. Nga ana tjetér, ligji nr. 157/2013 “Pér
masat kundér financimit té terrorizmit™ né nenin 6, pika 3 parashikon se: "Ministri i
Financave urdhéron sekuestrimin e fondeve dhe pasurive té tjera té personave té shpallur
nga Késhilli i Ministrave, té evidentuara e té verifikuara nga organet pérgjegjése.”

Po késhtu, edhe né raport me Kodin e Procedurés Penale, akti normativ né fjalé pércakton
qartésisht se: “Né rastet kur pasurité e sekuestruara apo té konfiskuara, sipas kétij akti
normativ, i nénshtrohen, gjithashtu, sekuestrimit apo konfiskimit, sipas Kodit té
Procedurés Penale, ose ligjit pér parandalimin dhe goditjen e krimit té organizuar,
trafikimit, korrupsionit dhe krimeve té tjera népérmjet masave parandaluese kundér
pasurisé, gjykata, kryesisht ose me kérkesé té prokurorit urdhéron pezullimin e pasojave
té zbatimit t¢é masave parandaluese té sekuestrimit dhe konfiskimit, sipas kétij akti
normativ.” Po késhtu, né nenin 14/1 parashikohet se: “Né rast se ndaj subjektit jané dhéné
masa té sigurimit personal sipas Kodit té Procedurés Penale, ekzekutimi i masés
parandaluese personale té dhéné né zbatim té kétij akti normativ, mbetet i pezulluar pér
aq kohé sa subjekti u nénshtrohet kétyre masave.”

> Lidhur me argumentin e Presidentit t¢ Republikés pér nenin 8 té aktit normativ se
pjesémarrja e Prokurorit té Pérgjithshém dhe drejtuesit té Prokurorisé sé Posagme

kundér Korrupsionit dhe Krimit t¢ Organizuar né Komitetin Kombétar té
Koordinimit pér Parandalimin dhe Luftén kundér Krimit té Organizuar, jo vetém
gé nuk pérputhet me funksionet kushtetuese dhe ligjore té tyre, por cenon
pavarésiné dhe paanésiné e tyre né kryerjen e detyreés.

Komisioni vileréson se ky argument éshté i pabazuar dhe nuk gjen justifikim juridik dhe
faktik. Komiteti Kombétar i Koordinimit pér Parandalimin dhe Luftén kundér Krimit té
Organizuar ka rol koordinues té veprimtarisé pér hartimin, monitorimin, mbikéqgyrjen dhe
zbatimin e masave parandaluese, té parashikuara né kété akt normativ, si dhe éshté krijuar
pér qéllim té shkémbimit té informacionit e té forcimit t€ bashképunimit me autoritetet e
huaja ligjzbatuese, gjaté kohés dhe pér efekt té zbatimit té kétij akti normativ. Né asnjé
rast, nuk preket pavarésia dhe panshméria e Prokurorit té Pérgjithshém dhe drejtuesit té
Prokurorisé sé Posacme, gjaté ushtrimit té detyrave kushtetuese dhe ligjore gé lidhet me
ushtrimin e ndjekjes penale.

Né lidhje me pretendimin pér cénimin e sé drejtés sé pronés, sqarojmé se neni 1 i Protokollit
1 t&8 KEDNJ-sé pércakton se askush nuk mund té privohet nga prona e tij, pérvegse pér
arsye té interesit publik dhe né kushtet e parashikuara nga ligji dhe nga parimet e
pérgjithshme té sé drejtés ndérkombétare.

Nga sa mé sipér, akti normativ me fuqginé e ligjit nuk cénon té drejtat dhe lirité e shtetasve,
pérkundrazi, géllimi i kétij akti lidhet me njé interes madhor publik, gé éshté rendi dhe
siguria publike. Duke goditur korrupsionin, krimin e organizuar dhe veprat penale té rénda
né bazén e tyre, qé éshté paraja, kjo garanton suksesin e luftés kundér krimit té organizuar,
korrupsionit, terrorizmit dhe veprave té rénda penale.

Akti normativ éshté hartuar dhe konsultuar ngushtésisht né bashképunim me partnerét
ndérkombétaré, me asistencén e ekspertéve té EURALIUS-it, OPDAT-it dhe PAMECA-s.

Né pérfundim, duke vlerésuar se akti normativ i kontestuar né Dekretin e Presidentit té
Republikés nr. 11456 “Pér kthimin e ligjit nr. 18/2020 "Pé&r miratimin e aktit normativ “Pér
masat parandaluese né kuadér té forcimit té luftés kundér terrorizmit, krimit té organizuar,
krimeve té rénda dhe konsolidimit té rendit e sigurisé publike™ &

dispozitat kushtetuese, relatori ftoi anétarét e Komisionit gé té votojné kundér Dekretit té
Presidentit.

Komisioni pér Céshtjet Ligjore, Administratén Publike dhe té Drejtat e Njeriut me
votat e shumicés sé anétaréve té pranishém vendosi rrézimin e Dekretit té Presidentit
té Republikés, nr. 11456, daté 26.03.2020, ka kthyer ligjin, “Pér miratimin e aktit
normativ, me fuqiné e ligjit, nr. 1, daté 31.1.2020, té Késhillit t¢ Ministrave, “Pér
masat parandaluese né kuadér té forcimit té luftés kundér terrorizmit, krimit té
organizuar, krimeve té rénda dhe konsolidimit té rendit e sigurisé publike”

